
Ilmu Binaan Sendiri

Untuk mewujudkan suatu sesi pengajaran dan pembelajaran yang efektif dan berkesan, perlu melibatkan kombinasi pelbagai teknik, strategi dan teori. Berdasarkan pengalaman yang telah dilalui saya mendapati, kejayaan sesuatu sesi pengajaran dan pembelajaran bermula pada peringkat awal iaitu semasa pada peringkat set induksi. Set induksi amat penting sekali untuk menarik seluruh perhatian murid kepada topik yang bakal diajari oleh guru. Ransangan perlu diberikan pada peringkat ini supaya murid menjadi teruja dan seterusnya menghasilkan suasana bilik darjah yang lebih kondusif. Strategi Pandang dan Tumpu melibatkan penggunaan tayangan video pendek / videoklip lagu yang berkaitan dengan topik pengajaran.

Apabila perhatian murid sudah berjaya dikuasai, mulakan langkah pembelajaran dengan sumber bahan pengajaran dan pembelajaran yang menarik minat mereka. Penggunaan slaid powerpoint yang lengkap dengan animasi katun terkini seperti spongebob, doemon, shinchan, warna-warna yang ceria dan pengurusan grafik yang ringkas dan padat akan memberikan suatu kelainanan dalam proses pembelajaran murid-murid ( Hasil dari pemerhatian, murid-murid kurang menunjukkan minat terhadap kaedah pembelajaran yang konvensional- guru bercakap dan merujuk buku teks semata-mata). Penerangan mengenai isi-isi penting penting pelajaran lebih efektif jika menggunakan bahan-bahan maujud yang boleh dilihat, dirasai atau didengari oleh murid menggunakan ke semua panca indera yang ada. Pengukuhan pembelajaran pula dilaksanakan dengan mengaplikasikan sendiri apa yang telah dipelajari secara praktikal ataupun dengan menggunakan teknik bermain. Kedua-dua teknik ini akan menjadikan suasana pembelajaran lebih menyeronokkan,  mudah untuk difahami dan diingat. 
Sesi penutup adalah penentuan kepada penguasaan ilmu yang telah diajarkan guru kepada murid-murid. Gambaran menyeluruh mengenai isi penting pembelajaran lebih berkesan jika dirumuskan sendiri oleh murid. Kaedah Lekat dan Simpul merupakan antara yang berkesan untuk membentuk jalinan konsep peta minda yang ringkas dan padat dengan penggunaan kad-kad perkataan isi penting pelajaran yang  berbentuk awan yang dipilih, dilekatkan dan seterusnya dijadikan rumusan topik berkaitan. Penutup sosial juga perlu diberikan melalui nyanyian lagu-lagu yang berkaitan dengan topik pelajaran. Melalui lagu ataupun muzik, murid akan cepat untuk mengingati pelajaran.
Sejauh mana objektif pembelajaran tercapai, boleh ditentukan melalui pemerhatian dan kebolehan untuk menjawab pengurusan grafik atau lembaran kerja  yang diberikan dengan tepat dan betul.

